ՀԻՄՆԱՎՈՐՈՒՄ
««ԷՄ ԷՌ ԻՆՎԵՍՏ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ ԵՂՎԱՐԴ ՀԱՄԱՅՆՔՈՒՄ  ԻՆՏԵՆՍԻՎ ԱՅԳԻՆԵՐ ՀԻՄՆԵԼՈՒ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ ԾՐԱԳՐԻ ԻՐԱԿԱՆԱՑՄԱՆ ՆՊԱՏԱԿՈՎ ՀՈՂԱՄԱՍՆ ՈՒՂՂԱԿԻ ՎԱՃԱՌՔԻ ՁԵՎՈՎ ՕՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ

1. Անհրաժեշտությունը
Սույն որոշման նախագծի մշակումը պայմանավորված է «ԷՄ ԷՌ ԻՆՎԵՍՏ» սահմանափակ պատասխանատվությամբ ընկերությանը Հայաստանի Հանրապետության Կոտայքի մարզի Եղվարդ համայնքում ինտենսիվ այգիներ հիմնելու  ներդրումային ծրագրին հավանություն տալու և ծրագրի իրականացման նպատակով հողամասն ուղղակի վաճառքի ձևով օտարելուն համաձայնություն տալու անհրաժեշտությամբ։
1. Ընթացիկ իրավիճակը և խնդիրները
«ԷՄ ԷՌ ԻՆՎԵՍՏ» ՍՊ ընկերությունը պլանավորում է իրականացնել ներդրումային ծրագիր, որի արդյունքում կհիմնվեն խնձորի և կեռասի ինտենսիվ այգիներ, ինչպես նաև կկառուցվի դրանցից ստացված բերքի պահպանման ու հետագա իրացման կազմակերպման համար նախատեսված սառնարանային տնտեսություն։ Ներդրումային ծրագիրը նախատեսվում է իրականացնել ՀՀ Կոտայքի մարզի Եղվարդ համայնքում գտնվող 97․151 հա (ծածկագիր 07-004-1598-0022) հողատարածքի վրա, որից 90․19 հա հողատարածքը վարձակալված է «ԷՄ ԷՌ ԻՆՎԵՍՏ» ՍՊ ընկերության կողմից։ Ծրագրի շրջանակներում նախատեսվում է իրականացնել 3․5 մլրդ դրամի ներդրում, ստեղծել շուրջ 60 մշտական և ևս 60-ից ավել սեզոնային աշխատատեղ։ Արտադրանքի շուրջ 95%-ը նախատեսվում է արտահանել։
1. Տվյալ բնագավառում իրականացվող քաղաքականությունը
Հողատարածքի վաճառքը «ԷՄ ԷՌ ԻՆՎԵՍՏ» ՍՊ ընկերությանը լուրջ խթան կհանդիսանա նոր ներդրումային ծրագրերի իրականացման և որպես հետևանք նոր աշխատատեղերի ստեղծման, ներդրումների ներգրավման, տեղական արտադրության և արտահանման խթանման համար:
1. Կարգավորման նպատակը և բնույթը
Որոշման նպատակն է հավանություն տալ  «ԷՄ ԷՌ ԻՆՎԵՍՏ» սահմանափակ պատասխանատվությամբ ընկերության ներդրումային ծրագրին՝ Հայաստանի Հանրապետության Կոտայքի մարզի Եղվարդ համայնքում  ինտենսիվ այգիներ հիմնելու իրականացման նպատակով հողամասն ուղղակի վաճառքի ձևով օտարելուն։
1. Նախագծի մշակման գործընթացում ներգրավված ինստիտուտները և անձինք
Սույն որոշման նախագիծը պատրաստվել է Հայաստանի Հանրապետության էկոնոմիկայի նախարարության կողմից: 
1. Ակնկալվող արդյունքը
«ԷՄ ԷՌ ԻՆՎԵՍՏ» սահմանափակ պատասխանատվությամբ ընկերությանը Կոտայքի մարզի Եղվարդ համայնքում գտնվող, պետական սեփականությունը հանդիսացող 97.151 հա հողամասը` կադաստրային արժեքով ուղղակի վաճառքի ձևով օտարում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
««ԷՄ ԷՌ ԻՆՎԵՍՏ» սահմանափակ պատասխանատվությամբ ընկերությանը Հայաստանի Հանրապետության Կոտայքի մարզի Եղվարդ համայնքում ինտենսիվ այգիներ հիմնելու ներդրումային ծրագրի իրականացման նպատակով հողամասն ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագիծը բխում է ՀՀ կառավարության 2021-2026թթ. ծրագրի «2․4 Գյուղատնտեսություն» կետից։ Ինտենսիվ այգիների հիմնումը լուրջ խթան կհանդիսանա նոր աշխատատեղերի ստեղծման, ներդրումների ներգրավման, տեղական արտադրության և արտահանման խթանման համար:
1.  Այլ տեղեկություններ (եթե այդպիսիք առկա են)

